Nafarroako Parlamentuko Mahaiak, 2009ko abenduaren 21ean egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Ángel Agirrebengoa Imaz jaunak aurkeztutako galdera, Erroibar-Orreaga Fundazioari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Nafarroako Gobernuari igortzea, Legebiltzarreko Erregelamenduko 192. artikuluak agindutakoari jarraikiz, idatzizko erantzuna bidal dezan.

Iruñean, 2009ko abenduaren 21ean

Lehendakaria: Elena Torres Miranda

GALDERAREN TESTUA

Nafarroa Bai parlamentu-taldeko foru parlamentari José Ángel Agirrebengoa Imazek, Legebiltzarreko Erregelamenduan xedatuaren babesean, honako galdera hau egin du, Nafarroako Gobernuak idatziz erantzun dezan:

Nafarroako 2010erako Aurrekontu Orokorren proiektuan, “Lurralde plangintza eta hirigintza planak” izeneko 310. programan, bi kontusail proposatzen dira, guztira 500.000 euro egiten dutenak, Erroibar-Orreaga Fundazioarentzat.

Hori dela-eta, hauxe jakin nahi dut:

a) Noiz eratu da Erroibar-Orreaga Fundazioa?

b) Nortzuk dira fundatzaileak?

c) Nortzuk osatzen dute fundazioaren patronatua?

d) Zenbateko kapitalarekin eratu da fundazioa?

e) ‑Zeintzuk dira fundazioaren helburuak, estatutuen arabera?

f) ‑Zer jarduera garatu ditu fundazio horrek orain arte?

Iruñean, 2009ko abenduaren 10ean

Foru parlamentaria: José Ángel Agirrebengoa

